
PONELOPELE GO TSWA GO MORENA JESU

(211)

Nako e Morena Jesu o neng a iponatsa go nna ka yone lwa ntlha o ne a re, ‘‘Kathryn, o tlhophilwe ke Rre go tsamaya le nna go bona boteng jwa molete wa molelo. Ke tla go bontsha dilo di le dintsi tse ke eletsang gore lefatshe le di itse ka molete wa molelo le legodimo. Ke tla go bolelela gore o kwale eng gore buka eno e nne pegelo ya nnete ya go tlhalosa gore mafelo a a sa itsegeng ano a ntse jang ka botlalo. Mowa wa me o tla senola diphiri ka bosakhutling, katlholo, lerato, loso le bophelo morago ga mo.’’

Molaetsa wa morena go lefatshe le le latlhegileng ke o: ‘‘Ga ke eletse gore lo ye moleteng wa molelo. Ke lo diretse go itumedisa nna le go nna le botsalanyo jo bo sa khutling. Lo dibopiwa tsa me, mme ke a lo rata. Mpitseng ga ke santse ke le gaufi, mme ke tla utlwa ka lo araba. Ke batla go lo itshwarela le go lo segofatsa.’’

(212)

Go lona ba lo tsetsweng gape, Morena a re: ‘‘lo se lebaleng go kopanang le go tla mmogo ga lona. Kopanang lo phuthegeng go tla go rapela le go ithuta Lefoko la me. Nthapeleng lo nthoriseng ka mowa wa go nna boitshepo.’’

Morena o bua seno go dikereke le merafe: ‘‘baengele ba me ba dula ba lwela bajaboswa ba pholoso le bao ba ba tlileng go nna bajaboswa. Ga ke fetoge. Ke nna ke tshwana ele nna maabane, kajeno le go ya ka bosakhutling. Etla o mpatle, mme nna ke tla tshela Mowa wa me go wena. Barwa le barwadi ba gago ba tla kgona go nna le ponelopele, ba porofeta. Ke tla dira tse dikgolo, go tlala seatla mo magareng a lona.’’

Ga ele gore ga o a pholoswa, tsweetswee iphe nako gone jaanong o khubame pele ga Morena o mo kope go go itshwarela dibe tsa gago le go go dira ngwana wa gaagwe. Go sa kgathalasege gore o tla latlhegelwa ke eng, o ipofe gone jaanong go dira legodimo legae la gago la bo sakhutling. Molete wa molelo o maswe a matlhotlhapelo. Molete wa molelo o teng.
MAFOKO A BOFELO

Ke batla go lo netefaletsa gape gore dilo tse lo badileng ka tsona mo bukeng e ke nnete. Molete wa molelo ke lefelo la nnete la pogisego ya go sha ka molelo. Fela ke batla go lo bolelela gore legodimo le teng ka nnete le lone, le gore le ka nna legae la gago ka bo sakhutling. 

Ka ke le modiredigadi wa Modimo, ke ineetse taolong ya Morena Jesu Keresete ka bo ka bega ka botshepegi dilo tse a mpontshitseng tsone le tse a mpoleletseng tsone.

Go nna le morokotso o o tletseng, go molemo gore o bale buka e le Beibele ya gago mmogo, gore o kgone go lebisa se o se balang mo bukeng le dikwalo tse di Boitshepo. 
A Modimo o dirisetse buka eno go mo galaletsa.
Mary Kathryn Baxter

